
Dengkil, 5 Mei 2025 — Unit Matematik, Pusat Asasi Universiti Teknologi MARA (UiTM) Cawangan Selangor, Kampus Dengkil telah

berjaya menganjurkan Program Amal Pengumpulan Baju Raya Terpakai 2025 bermula 10 hingga 21 Mac 2025.

Program ini bertujuan untuk membantu golongan kurang berkemampuan agar turut dapat merasai kemeriahan sambutan Hari Raya

Aidilfitri sambil memupuk budaya kitar semula dalam kalangan warga kampus.

Inisiatif ini menyaksikan penglibatan aktif staf akademik dan pentadbiran melalui sumbangan pakaian raya yang masih elok untuk
dikumpulkan, disemak dan diagihkan. Pengumpulan dilaksanakan di luar pejabat masing-masing manakala pusat pengumpulan utama

ditempatkan di Aras 11, Bangunan Pentadbiran, UiTM Dengkil.

Penyerahan sumbangan secara terus kepada Jawatankuasa Penduduk Kota Warisan bertempat di Dewan Megah Villa Apartment, Kota

Warisan. Digerakkan Melalui Semangat Sinergi Warga Kampus Seramai 20 ahli jawatankuasa yang terdiri daripada pensyarah Unit

Matematik telah bertungkus lumus menjayakan program ini. Turut memberikan tunjuk ajar dan panduan ialah Penasihat Program, Puan

Raisnee Lumbihan dan Pengarah Program, Puan Zarith Sofiah Othman.

